
 

ᐱᕙᓪᓕᐊᔪᑦ ᓴᖅᑭᑎᑕᐅᔪᑦ 
 

ᓄᓇᕘᒥᐅᑦ ᐃᓚᓕᐅᑎᕗᑦ ᕚᒃᑰᕗᒥ 2010-ᖑᓕᖅᐸᑦ ᐱᙳᐊᖃᑎᒌᓛᖅᑐᓂᒃ ᑐᓂᓯᔨᐅᖃᑕᐅᓪᓗᓂ 
 
ᐃᖃᓗᐃᑦ, ᓄᓇᕗᑦ (ᔪᓚᐃ 8, 2009) – 7 ᑕᖅᑭᐅᑐᐃᓐᓇᓕᖅᑎᓪᓗᒋᑦ ᕚᒃᑰᕗᒥ 2010-ᖑᓕᖅᐸᑦ ᐅᓕᒻᐱᒃᒧᑦ ᐅᑭᐅᒃᑯᑦ 
ᐱᙳᐊᕕᒡᔪᐊᖅᑐᖃᓯᒋᐊᓛᖅᑎᓪᓗᒍ, ᓄᓇᕘᒥᐅᑦ ᐃᓚᓕᐅᑎᓯᒪᓕᖅᐳᑦ ᑕᒪᑐᒧᖓ ᐱᔪᒃᓯᔭᐅᑦᑎᐊᖅᑐᒻᒪᕆᖕᒧᑦ. ᑕᒪᑐᒪ ᐊᕕᒃᓯᒪᓂᐅᔫᑉ 
ᐊᔾᔨᖃᙱᑦᑐᑦ ᐃᓕᖅᑯᓯᑐᖃᕆᕙᒃᑕᖏᑦ ᑕᑯᒃᓴᐅᑎᑕᐅᓛᓕᕐᒪᑕ ᓄᓇᕐᔪᐊᓕᒫᒥᐅᓄᑦ ᑕᕝᕙᓂ ᐱᙳᐊᕕᒡᔪᐊᖅᑐᖃᖅᑎᓪᓗᒍ ᑕᒪᓐᓇ 
ᐱᓕᕆᖃᑎᒌᖕᓂᐊᕐᓂᕐᒧᑦ ᐊᖏᖃᑎᒌᒍᑎᒃᑯᑦ ᐊᑎᓕᐅᖅᑕᐅᓯᒪᓪᓗᓂ ᐅᓕᒻᐱᒃᒧᑦ ᐋᖅᑭᒃᓱᐃᕙᓪᓕᐊᔩᑦ ᑲᑎᒪᔨᕋᓛᖏᓐᓄᑦ 
ᑕᐃᒪᐃᓐᓂᕐᒥᓄᓪᓗ ᐃᑲᔪᖅᖢᑎᒃ ᑲᔪᓯᓂᖃᑦᑎᐊᕋᔭᕐᓂᖏᓐᓄᑦ ᑖᒃᑯᐊ ᑲᓇᑕᒥᐅᓄᑦ ᐅᓕᒻᐱᒃᒧᑦ ᐱᙳᐊᖃᑎᒌᖃᑦᑕᕐᓂᐊᖅᑐᓄᑦ.  

ᐱᔪᒃᓯᓂᖅ ᐅᓕᒻᐱᒃᒧᑦ ᑎᒥᒥᒍᓪᓗ ᐃᓕᖅᑯᓯᖅᓱᙱᑦᑐᓄᑦ ᐱᓯᐊᕐᓂᐅᓂᐊᖅᑐᒧᑦ ᐆᒪᓂᖃᑦᑎᐊᓚᐅᖅᐳᖅ ᐅᓪᓗᒥ ᓯᕗᓕᖅᑎ ᐄᕙ 
ᐋᕆᐊᒃ ᐱᕙᓪᓕᐊᔪᓕᕆᓂᕐᒧᓪᓗ ᐃᖏᕐᕋᔪᓕᕆᓂᕐᒧᑦ ᒥᓂᔅᑕᕆᔭᐅᔪᖅ ᐲᑕ ᑕᑉᑑᓇ ᐃᓚᓕᐅᑎᑎᓪᓗᒋᒃ ᑕᓖᑉ ᓅᒧᕼᐋᒥᑦᒧᑦ, ᑖᓐᓴ 
ᑐᑭᒧᐊᖅᑎᑦᑎᔨᒋᔭᐅᓪᓗᓂ ᐱᓕᕆᕝᕕᒋᔭᐅᒧᑦ ᖃᓄᐃᓕᐅᖅᐸᓪᓕᐊᓂᐊᕐᓂᖏᓐᓄᑦ ᐱᓕᕆᖃᑎᒌᖕᓂᕐᒧᓪᓗ 
ᐊᒃᑐᐅᖃᑦᑕᐅᑎᐅᓂᐅᓂᐊᖅᑐᓂᒃ ᕚᓐᑰᕗᒥ ᐋᖅᑭᒃᓱᐃᕙᓪᓕᐊᓂᕐᒧᑦ ᑲᑎᒪᔨᕋᓛᕆᔭᐅᔪᓂᒃ 2010-ᖑᓕᖅᐸᑦ ᐅᓕᒻᐱᒃᒧᑦ ᑎᒥᒥᒍᓪᓗ 
ᐃᓕᖅᑯᓯᖅᓱᙱᑦᑐᓄᑦ ᐅᑭᐅᒃᑯᑦ ᐱᙳᐊᖅᑐᖃᓕᖅᐸᑦ (VANOC-ᖑᓂᕋᖅᑕᐅᒋᓪᓗᓂ), ᓇᓗᓇᐃᖅᓯᔪᒪᓪᓗᑎᒃ ᓄᓇᕘᒥᐅᑦ 
ᐃᓚᓕᐅᑎᓯᒪᓕᕐᓂᖏᓐᓂᒃ VANOC-ᑯᑦ ᑐᓂᓯᓂᕐᒧᑦ ᐊᕕᒃᓯᒪᓂᐅᔪᓂ/ᐅᑭᐅᖅᑕᖅᑐᒥ ᐊᕕᒃᓯᒪᓂᐅᔪᓂ ᐱᓕᕆᐊᕆᔭᖓᓐᓄᑦ (CPTP-
ᖑᓂᕋᖅᑕᐅᒋᓪᓗᓂ).  

“ᖁᕕᐊᓱᒃᐳᖓ ᓄᓇᕘᒥᐅᑦ ᑐᓂᓯᖃᑕᐅᓂᐊᕐᓂᖏᓐᓂᒃ ᑕᕝᕙᓂ 2010-ᖑᓕᖅᐸᑦ ᐅᓕᒻᐃᒃᒧᑦ ᐅᑭᐅᒃᑯᑦ ᐱᙳᐊᕕᒡᔪᐊᕐᓂᕆᔭᐅᔪᒥ,” 
ᑕᐃᒪᓐᓇ ᓯᕗᓕᖅᑎ ᐄᕙ ᐋᕆᐊᒃ ᐅᖃᓚᐅᖅᑐᖅ. “ᐃᑲᔪᕐᓂᕆᔭᕗᑦ ᖃᐅᔨᒪᔾᔪᑎᒋᑦᑎᐊᕐᓂᐊᖅᐸᕗᑦ ᑕᑯᒃᓴᐅᑎᑦᑎᓂᐊᕐᓂᑦᑎᓐᓂᒃ 
ᓴᓇᙳᐊᖅᐸᒃᑕᑦᑎᓐᓂᒃ ᐃᓕᖅᑯᓯᑐᖃᑦᑎᓐᓂᒡᓗ ᕚᓐᑰᕗᒥ 2010-ᖑᓕᖅᐸᑦ ᐃᓕᖅᑯᓯᑐᖃᕐᓄᑦ ᐅᓕᒻᐃᒃᒧᑦ ᐃᓚᒋᔭᐅᓂᐊᖅᑐᓄᑦ. 
ᓄᓇᕘᒥᐅᑦ ᐃᑲᒧᖅᑐᐃᓂᐊᖅᐳᑦ ᓴᖅᑭᔮᖅᑎᑕᐅᓂᖏᓐᓄᑦ ᑖᒃᑯᐊ ᐱᙳᐊᕕᒡᔪᐊᖅᑕᐅᔪᑦ ᐱᒃᑯᓕᔪᒻᒪᕆᐅᓛᖅᖢᑎᒡᓗ ᑖᓐᓇ ᐅᓕᒻᐱᒃᒧᑦ 
ᐃᑯᒪᑎᑕᐅᔪᖅ ᓄᓇᑦᑎᒎᓕᖅᐸᑦ ᓄᕕᐱᕆ 5, 2009-ᒥ.” 

“ᖁᔭᓐᓇᒦᕈᒪᒐᑦᑎᒍ ᓄᓇᕘᒥᐅᑦ ᐃᑲᔪᕐᓂᖏᓐᓄᑦ ᑲᔪᓯᓂᖃᑦᑎᐊᕋᔭᕐᓂᖏᓐᓄᑦ ᑲᓇᑕᒥᐅᑕᐅᖃᑎᕗᑦ ᐱᙳᐊᖅᑏᑦ 
ᑕᑯᒃᓴᐅᑎᑦᑎᓂᖏᓐᓄᓪᓗ ᐃᓕᕆᐊᖃᒻᒪᕆᒍᒪᓂᕐᒥᓂᒃ ᐱᓕᕆᐊᒃᓴᑦᑎᓐᓄᑦ,” ᔮᓐ ᕘᒫᖕ ᑕᐃᒪᓐᓇ ᐅᖃᓚᐅᖅᑐᖅ, ᑖᓐᓇ 
ᓯᕗᓕᖅᑎᓪᓗᐅᑕᐅᓪᓗᓂ ᐃᓕᕆᔨᐅᓪᓗᓂ VANOC-ᒧᑦ. “ᑖᓐᓇ ᐊᕕᒃᓯᒪᓂᐅᔪᖅ ᓄᓇᑦᑎᐊᕆᒃᑐᒻᒪᕆᐅᕗᖅ ᐊᔾᔨᖃᙱᑦᑎᐊᖅᑐᓂᒡᓗ 
ᐃᓕᖅᑯᓯᖃᐅᓪᖢᑎᒃ ᑕᒪᒃᑯᐊ ᓴᖅᑭᑎᑕᐅᕙᓪᓕᐊᕙᒃᖢᑎᒃ ᓄᓇᓕᖕᒥᐅᓂᑦ ᓴᓇᙳᐊᖅᑕᐅᕙᒃᑐᓂ/ᑕᑯᒃᓴᐅᑎᑕᐅᕙᒃᑐᓂ  
ᐃᓕᖅᑯᓯᑐᖃᕆᔭᐅᔪᓂᓗ  - ᓂᕆᐅᒋᔭᖃᑦᑎᐊᖅᐳᒍᑦ ᑖᔅᓱᒥᖓ ᖁᕕᐊᓱᖃᑎᒌᖕᓂᕐᔪᐊᒥᒃ ᐊᑐᓛᕐᓂᑦᑎᓐᓂᒃ ᑕᑯᒃᓴᕈᖅᑎᑦᑎᐊᕐᕕᒋᓗᒍ 
ᓄᓇᕘᒥᒃ ᓄᓇᕐᔪᐊᕐᒥᐅᓄᑦ.”  

$168-ᑕᐅᓴᓂᑦ ᓄᓇᕘᒥᐅᑦ ᑐᓐᓂᖅᑯᑎᒋᓚᐅᖅᑕᖏᓐᓂᑦ, $84,000-ᖏᑦ ᑐᕌᖅᑎᑕᐅᓂᐊᖅᐳᑦ ᐆᒧᖓ, ᓇᖕᒥᓂᖅᑖᕆᓚᐅᕈᒃ 
ᐅᔭᒥᒃᑕᐅᕝᕕᒃ  2010-ᒥ ᐃᓕᕆᓂᕆᔭᐅᔪᒧᑦ, ᑕᒪᓐᓇ ᐃᑲᔪᖅᑐᐃᕝᕕᐅᕙᒃᖢᓂ ᑲᓇᑕᒥᐅᓂᒃ ᐱᙳᐊᖅᑎᓂᒃ ᐱᕙᒌᔭᖅᐸᓪᓕᐊᑎᓪᓗᒋᑦ, 
ᑕᕗᖓ ᐱᙳᐊᕕᒡᔪᐊᕐᓂᕐᒧᑦ $84,000-ᖏᓪᓗ ᐊᑐᖅᑕᐅᓂᐊᖅᖢᑎᒃ ᑖᓐᓇ ᐊᕕᒃᓯᒪᓂᐅᔪᖅ ᐊᑐᕈᓐᓇᕐᓂᓕᒫᒥᓂᒃ ᐊᑐᕋᓗᐊᕐᒪᖔᑦ 
ᐊᔾᔨᒌᑎᕈᓘᔭᖅᑐᓂᒃ ᐱᕚᓪᓕᕈᑕᐅᔪᓐᓇᖅᑐᓂᒃ ᐊᒃᑐᐊᓂᓕᖕᓂᒃ VANOC-ᒧᑦ ᐱᓕᕆᖃᑎᒌᖕᓂᕐᒧᑦ. 

“ᐱᒃᑯᓕᔪᒻᒪᕆᐅᕗᒍᑦ ᓄᓇᕗᑦ ᐃᓚᒋᔭᐅᓂᐊᕐᓂᖓᓂᒃ ᕚᒃᑰᕗᒥ 2010-ᖑᓕᖅᐸᒃ ᐅᓕᒻᐱᒃᒧᑦ ᐅᑭᐅᒃᑯᑦ ᐱᙳᐊᕕᒡᔪᐊᕐᓂᐅᓂᐊᖅᑐᒧᑦ 
ᐊᑐᖅᑕᐅᒪᐅᖅᓯᒪᙱᑦᑐᒧᓪᓗ ᐃᑯᐊᓚᔪᒥᒃ ᓇᒧᙵᐊᑎᑦᑎᕙᓪᓕᐊᓂᕆᔭᐅᔪᒥᒃ,” ᑕᐃᒪᓐᓇ ᒥᓂᔅᑕᕆᔭᐅᔪᖅ ᐲᑕ ᑕᑉᑑᓇ 
ᐅᖃᒃᑲᓐᓂᓚᐅᖅᑐᖅ. “ᑖᓐᓇ ᐅᓕᒻᐃᒃᒧᑦ ᐃᑯᐊᓚᑎᑕᐅᔪᖅ 6,630-ᑭᓗᒦᑕᓂᒃ ᐃᖏᕐᕋᓂᖃᕐᓂᐊᖅᑐᖅ ᓄᓇᒃᑯᑦ ᐃᒪᒃᑯᓪᓗ ᑕᒫᓂ 
ᓄᓇᑦᑎᓐᓂ, ᐃᓚᐅᑎᑦᑎᓗᓂ 90-ᓂᒃ ᐊᔾᔭᖅᓯᓂᐊᖅᑐᓂᒃ ᑖᔅᓱᒥᖓ ᐃᑯᐊᓚᔪᒥᒃ ᐊᖅᑯᓵᖅᓯᓗᓂᓗ ᐱᖓᓱᓂᒃ ᓄᓇᓕᖕᓂ, 
ᐅᑯᐊᖑᓪᓗᑎᒃ, ᐃᖃᓗᐃᑦ, ᖃᐅᓱᐃᑦᑐᖅ, ᐊᖏᕐᕋᕆᔭᕋᓗ ᖁᕐᓗᖅᑐᖅ. ᑖᓐᓇ ᐃᑯᐊᓚᑎᑕᐅᔪᖅ ᑲᓴᑕᒥᐅᓄᑦ 
ᐅᓇᑕᖅᑐᖅᓴᖃᕐᕕᖕᒧᐊᓛᕐᒥᔪᖅ ᐊᓘᑦ-ᒧᑦ, ᑖᓐᓇ ᖁᑦᑎᖕᓂᖅᐹᖑᓪᓗᓂ ᓄᓇᒋᔭᐅᖏᓐᓇᖅᐸᒃᑐᓂ ᓄᓇᕐᔪᐊᕐᒥᐅᓕᒫᓂ.”  

### 
 
ᑐᓴᖅᑕᖃᒃᑲᓐᓂᕈᒪᒍᕕᑦ, ᖃᐅᔨᒋᐊᕐᕕᒋᓗᒍ: 
ᒫᑎᐅ ᐃᓚᓯᐅᐃᑦᔅ     ᑲᐃᑎ ᒍᕇᓐ 
ᐊᐅᓚᑦᑎᔨ, ᑐᓴᐅᒪᑎᑦᑎᓂᕐᒧᑦ   VANOC-ᒧᑦ ᑐᓴᐅᒪᑎᑦᑎᓂᕐᒧᑦ 
ᐱᕙᓪᓕᐊᒧᓕᕆᔨᒃᑯᑦ    ᐅᖄᓚᐅᑖ: (778) 227-6074 
 ᐃᖏᕐᕋᔪᓕᕆᔨᒃᑯᓪᓗ    ᖃᕆᓴᐅᔭᒃᑯᑦ: Katie_green@vancouver2010.com
ᐅᖄᓚᐅᑖ: (867) 975-7818 
ᖃᕆᓴᐅᔭᒃᑯᑦ: millaszewicz@gov.nu.ca  

